
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса государственнöй власьт органъяслöн да Коми Республикаса государственнöй органъяслöн "Интернет" везйын юöр сетан официальнöй представительство йылысь
Коми Республикаса государственнöй власьт органъяслöн да Коми Республикаса государственнöй органъяслöн удж йылысь юöр босьтöм вылö гражданалысь да организацияяслысь правосö олöмö пöртöм могысь Коми Республикаса Правительство шуис:
1. Индыны "Интернет" везйын http://www.rkomi.ru/ пыран точкаа Интернет-портал Коми Республикаса государственнöй власьт органъяслöн да Коми Республикаса государственнöй органъяслöн юöр сетан официальнöй представительствоöн (водзö – официальнöй Интернет-портал).
2. Вынсьöдны официальнöй Интернет-порталö юöр пыртан да сы бöрся видзöдан пöрадок 1 №-а содтöд серти.

3. Котыртны официальнöй Интернет-порталö юöр пыртöм да сы бöрся видзöдöм кузя экспертнöй комиссия да вынсьöдны сылысь составсö 2 №-а содтöд серти.
4. Вынсьöдны официальнöй Интернет-порталö юöр пыртöм да сы бöрся видзöдöм кузя экспертнöй комиссия йылысь положение 3 №-а содтöд серти.

5. Урчитны, мый официальнöй Интернет-порталлысь уджсö могмöдö "Юöрöн могмöдан технология шöрин" Коми Республикаса государственнöй учреждение.

6. Коми Республикаса Юралысьлöн да Коми Республикаса Правительстволöн Администрациялы Коми Республикаса эмбур агентствокöд сёрнитчöмöн урчитöм пöрадок серти лöсьöдны "Юöрöн могмöдан технология шöрин" Коми Республикаса государственнöй учреждениелысь учредительнöй документъяссö тайö шуöм серти.
7. Вöзйыны олöмö пöртысь власьт федеральнöй органъяслöн мутас органъяслы, меставывса асвеськöдлан органъяслы да Коми Республикаса государственнöй учреждениеяслы:

1) олöмö пöртысь власьт федеральнöй органъясса мутас органъяслысь, меставывса асвеськöдлан органъяслысь да Коми Республикаса государственнöй учреждениеяслысь интернет-сайтъяс лöсьöдігöн меститны колана ыстысьöмъяс официальнöй Интернет-порталын;
2) мöдöдавны "Юöрöн могмöдан технология шöрин" Коми Республикаса государственнöй учреждениеö олöмö пöртысь федеральнöй власьт органъясса мутас органъяслöн, меставывса асвеськöдлан органъяслöн да Коми Республикаса государственнöй учреждениеяслöн удж йылысь юöр официальнöй Интернет-порталö пыртöм могысь;

3) индыны олöмö пöртысь федеральнöй власьт органъясса мутас органъяслысь, меставывса асвеськöдлан органъяслысь да Коми Республикаса государственнöй учреждениеяслысь официальнöй Интернет-порталлöн электроннöй пошта серверын (http://www.mail.rkomi.ru/) электроннöй пошталысь инпасъяс.

8. Тайö шуöмсö олöмö пöртöм бöрся видзöдны Коми Республикаса Юралысьлöн да Коми Республикаса Правительстволöн Администрацияса Юрнуöдысь И.И. Олейниклы.
Коми Республикаса Юралысь                                                             В. Торлопов

Сыктывкар

2007 вося сентябр 24 лун

222 №

ВЫНСЬÖДÖМА

Коми Республикаса Правительстволöн

2007 во сентябр 24 лунся 222 №-а шуöмöн

(1 №-а содтöд)

Официальнöй Интернет-порталö юöр пыртан да сы бöрся видзöдан
ПÖРАДОК

1. Тайö Пöрадокыс индö официальнöй Интернет-порталлысь тэчассö, сэтчö юöр пыртан да сы бöрся видзöдан пöрадоксö.
2. Официальнöй Интернет-портал лоö ставлы вöдитчан юöр сетан системаöн, мый меститчöма "Интернет" везйын, кöні эм Коми Республикаса государственнöй власьт органъяслöн да Коми Республикаса государственнöй органъяслöн удж йылысь юöр да мукöд юöр, мый колö гражданалы да организацияяслы ассьыныс оланподув правояс, могъяс да законнöй интересъяс олöмö пöртöм могысь, сы лыдын тöвар вайöм вылö заказъяс меститöм, удж вöчöм, государственнöй да муниципальнöй коланлун вылö услугаяс сетöм йылысь юöр, сійö лоöмторъяс дырйи, мый артыштöма федеральнöй законодательствоöн, а сідзжö Коми Республикалöн общественно-политическöй, социально-экономическöй да культурнöй сöвмöм йылысь юöр, мый колö ставмирса юöр сетан пространствоын Коми Республикаöс петкöдлöм могысь да российскöй да мукöд странаса потенциальнöй инвесторъяс пиын сылысь сибыдлунсö содтöм могысь.
3. Официальнöй Интернет-порталö пырöны:

1) официальнöй Интернет-порталлöн юöр сетан юкöдъяс тайö Пöрадок дорö содтöдын индöм серти лыддьöг кузя;

2) Коми Республикаса министерствояслöн да олöмö пöртысь власьт мукöд органлöн электроннöй пошта;

3) Коми Республикалöн министерствоясса да олöмö пöртысь власьт мукöд органса корпоративнöй сетьлöн позянлун.

4. Официальнöй Интернет-порталö оз позь:

пыртны юöръяс, кöні эм этша йöзлы лöсьöдöм служебнöй юöр, конфиденциальнöй юöр, а сідзжö государственнöй да Россия Федерацияса законодательствоöн видзан мукöд гусятор;
пыртны юöр сетысь материалъяс тайö Пöрадоксö торкöмöн;

вöдитчыны официальнöй Интернет-порталöн законодательство торкан удж вöчöм могысь;

пыртны кöть кутшöм реклама.

5. Официальнöй Интернет-порталса юöр сетан юкöдъясö юöр пыртöмыс да сійöс видзöмыс вöчсьö официальнöй Интернет-портал  юкöдъясса администраторъясöн, кыдзи индöма тайö Пöрадоклöн 6 да 7 пунктъясын.

6. Официальнöй Интернет-портал  юкöдъясса администраторöн лоö "Юöрöн могмöдан технология шöрин" Коми Республикаса государственнöй учреждение.

7. "Юöрöн могмöдан технология шöрин" Коми Республикаса государственнöй учреждениекöд да официальнöй Интернет-порталö юöр пыртöм да сы бöрся  видзöдöм кузя экспертнöй комиссиякöд сöгласуйтöм серти официальнöй Интернет-портал  юкöдъясса администраторъясöн вермöны лоны Коми Республикаса государственнöй власьт органъяс да Коми Республикаса мукöд государственнöй орган тайö Пöрадок дорö содтöд серти.
8. Официальнöй Интернет-портал  юкöдъясса администраторъяс, кодъясöс индöма тайö Пöрадоклöн 7 пунктын, кывкутöны официальнöй Интернет-порталлöн  юöр сетан лöсялана юкöдъясö стöч, подулалöм, колана да ас кадö юöр пыртöм да сы бöрся видзöдöм вöсна.
9. Коми Республикаса государственнöй власьт органъяс да Коми Республикаса государственнöй органъяс, кодъяс оз лоны официальнöй Интернет-портал  юкöдъясса администраторъясöн, официальнöй Интернет-порталлöн  юöр сетан лöсялана юкöдъясö юöр пыртöм да сы бöрся видзöдöм могысь мöдöдöны "Юöрöн могмöдан технология шöрин" Коми Республикаса государственнöй учреждениеö официальнöй Интернет-порталö сійöс пыртöм могысь юöр.
10. Официальнöй Интернет-порталö пыртöм вылö юöр сетсьö быд тöлысь "Юöрöн могмöдан технология шöрин" Коми Республикаса государственнöй учреждениеö бумага да электроннöй носительяс вылын официальнöй Интернет-порталлысь  юöр сетан лöсялана юкöдъяс индöмöн, кытчö сійöс колö пыртны.
11. Коми Республикаса министерствояслöн да олöмö пöртысь власьт мукöд органлöн, Коми Республикаса государственнöй органъяслöн чина йöз быдöн торйöн кывкутöны официальнöй Интернет-порталö стöч, подулалöм, колана да ас кадö юöр пыртöм вöсна.

Официальнöй Интернет-порталö
юöр пыртан да сы бöрся видзöдан пöрадок дорö
СОДТÖД

Официальнöй Интернет-порталлöн юöр сетан юкöд

ЛЫДДЬÖГ

	Д/в №
	Юöр сетан юкöдъяслöн ним
	Юöр сетан юкöдъясö юöр пыртöм да сы бöрся видзöдöм вылö юöр сетöм вöсна кывкутысь органъяс да организацияяс

	1
	2
	3

	1.
	Коми Республикаса Юралысь
	Коми Республикаса Юралысьлöн да Коми Республикаса Правительстволöн Администрация

	2.
	Коми Республикаса Государственнöй Сöвет
	Коми Республикаса Государственнöй Сöветлöн Аппарат (сёрнитчöмöн)

	3.
	Коми Республика йылысь
	

	
	1) Оланподув
	Коми Республикаса Юралысьлöн да Коми Республикаса Правительстволöн Администрация

	
	2) Символика
	Коми Республикаса Юралысьлöн да Коми Республикаса Правительстволöн Администрация

	
	3) Власьт
	Коми Республикаса Юралысьлöн да Коми Республикаса Правительстволöн Администрация

	
	4) Коми Республикаса Юралысьлöн да Коми Республикаса Правительстволöн Администрация
	Коми Республикаса Юралысьлöн да Коми Республикаса Правительстволöн Администрация

	
	5) Коми Республикаса министерствояс да олöмö пöртысь власьт мукöд орган
	Коми Республикаса лöсялана министерствояс да олöмö пöртысь власьт мукöд орган

	
	6) Олöмö пöртысь федеральнöй власьт органъяслöн мутас органъяс
	Олöмö пöртысь федеральнöй власьт органъяслöн лöсялана мутас органъяс (сёрнитчöмöн)

	
	7) Меставывса асвеськöдлан органъяс
	Меставывса асвеськöдлан лöсялана органъяс (сёрнитчöмöн)

	
	8) Коми Республикаса бöрйысян комиссия
	Коми Республикаса бöрйысян комиссия (сёрнитчöмöн)

	
	9) Коми Республикаса видзöдан-арталан палата
	Коми Республикаса видзöдан-арталан палата (сёрнитчöмöн)

	
	10) Россия Федерацияса Федеральнöй Собраниеын Коми Республика петкöдлысьяс
	Коми Республикаса Юралысьлöн да Коми Республикаса Правительстволöн Администрация

	4.
	Экономика
	Коми Республикаса экономика сöвмöдан министерство

	5.
	Сьöм
	Коми Республикаса сьöм овмöс министерство

	6.
	Социальнöй юкöн
	

	
	1) Социальнöй политика
	Коми Республикаса йöзлы отсöг сетан агентство

	
	2) Наука, велöдчöм
	Коми Республикаса йöзöс велöдан да вылыс тöдöмлун министерство

	
	3) Йöзлысь дзоньвидзалун видзöм
	Коми Республикаса йöзлысь дзоньвидзалун видзан министерство

	
	4) Культура
	Коми Республикаса культура да национальнöй политика министерство

	
	5) Мортöс ёнмöдöм да спорт
	Коми Республикаса спорт, туризм да мортöс ёнмöдан агентство

	7.
	Партияяс, öтмунöмъяс
	Коми Республикаса Юралысьлöн да Коми Республикаса Правительстволöн Администрация

	8.
	Йöзöс юöртан средствояс
	Коми Республикаса печать да юöр сетан агентство

	9.
	Уна сикас войтырлöн йитöдъяс
	Коми Республикаса культура да национальнöй политика министерство

	10.
	Каръяс да районъяс
	Коми Республикаса Юралысьлöн да Коми Республикаса Правительстволöн Администрация

	11.
	Вöр-ва озырлун да экология
	Коми Республикаса вöр-ва озырлун да гöгöртас видзан министерство

	12.
	Фотоальбом
	Коми Республикаса печать да юöр сетан агентство

	13.
	Финн-йöгра мир
	Коми Республикаса культура да национальнöй политика министерство

	14.
	Конкурсъяс, котировкаяс
	"Юöрöн могмöдан шöрин" Коми Республикаса государственнöй учреждение

	15.
	Коми Республика йылысь мультимедийнöй материалъяс
	"Юöрöн могмöдан шöрин" Коми Республикаса государственнöй учреждение

	16.
	Паметь книга
	"Юöрöн могмöдан шöрин" Коми Республикаса государственнöй учреждение

	17.
	Web-ресурсъяс
	"Юöрöн могмöдан шöрин" Коми Республикаса государственнöй учреждение

	18.
	Юöртöмъяс
	"Юöрöн могмöдан шöрин" Коми Республикаса государственнöй учреждение


ВЫНСЬÖДÖМА

Коми Республикаса Правительстволöн 

2007 во сентябр 24 лунся 222 №-а шуöмöн

(2 №-а содтöд)

Официальнöй Интернет-порталö юöр пыртöм да сы бöрся видзöдöм  кузя экспертнöй комиссияö
ПЫРЫСЬЯС
	Олейник И.И.
	–
	Коми Республикаса Юралысьлöн да Коми Республикаса Правительстволöн Администрацияса Юрнуöдысь (Комиссияса веськöдлысь)

	Стукалов И.Е.
	–
	Коми Республикаса экономика сöвмöдöм кузя министр (Комиссияса веськöдлысьöс вежысь)

	Родов А.С.
	–
	Коми Республикаса Юралысьлöн да Коми Республикаса Правительстволöн Администрацияын Йöзкöд йитöд кутан да юöр сетан веськöдланінса начальник (Комиссияса секретар)

	Григорьев Е.В.
	–
	Коми Республикаса Юралысьлöн да Коми Республикаса Правительстволöн Администрацияын Ортсы йитöдъяс кутан да сёрнигижöд нуöдан веськöдланінса начальникöс вежысь

	Гончаренко В.А.
	–
	Коми Республикалöн спорт, туризм да мортöс ёнмöдан агентствоса юрнуöдысь

	Коробов В.И.
	–
	Коми Республикалöн культураса да национальнöй политикаса министрöс медводдза вежысь

	Лавреш И.И.
	–
	"Юöрöн могмöдан шöрин" Коми Республикалöн государственнöй учреждениеса директор

	Ладанова Н.В.
	–
	Россияса наукаяс академиялöн Урал юкöнса Коми наука шöринлöн президиумса юралысь учёнöй секретар (сёрнитчöмöн)

	Мурашко М.А.
	–
	Коми Республикаса йöзлысь дзоньвидзалун видзöм кузя министр

	Полугрудов Н.А.
	–
	Коми Республикаса йöзöс велöдöм да вылыс тöдöмлун кузя министрöс вежысь

	Бордюг Я.С.
	–
	Коми Республикаса экономика сöвмöдöм кузя министрöс медводдза вежысь

	Сажин К.А.
	–
	Коми Республикалöн йöзлы отсöг сетан агентствоса юрнуöдысь

	Селиванов А.В.
	–
	Рытыв-Войвыв Телеком" ВАК-лöн Коми филиалса региональнöй директорöс вежысь – коммерческöй директор (сёрнитчöмöн)

	Стаханов В.В.
	–
	Коми Республикалöн сьöм овмöсса министрöс вежысь

	Тарбаев М.Б.
	–
	Коми Республикаса вöр-ва озырлун да гöгöртас видзöм кузя министрöс вежысь


ВЫНСЬÖДÖМА

Коми Республикаса Правительстволöн

2007 во сентябр 24 лунся 222 №-а шуöмöн
(3 №-а содтöд)

Официальнöй Интернет-порталö юöр пыртан да сы бöрся видзöдöм  кузя экспертнöй комиссия йылысь

ПОЛОЖЕНИЕ
1. Официальнöй Интернет-порталö юöр пыртан да сы бöрся видзöдöм  кузя экспертнöй комиссия (водзö – Комиссия) лöсьöдöма Коми Республикаса министерствояслысь да олöмö пöртысь власьт мукöд органлысь официальнöй Интернет-порталö юöр сетöмкöд да пыртöмкöд йитчöм могъяс збыльмöдöм, видзöм да сöвмöдöм кузя сöгласуйтöм удж могмöдöм вылö.
2. Аслас уджын Комиссия мыджсьö Россия Федерацияса  Оланподув, федеральнöй оланпасъяс да Россия Федерацияса мукöд нормативнöй правовöй акт, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт, а сідзжö тайö Положение  вылö.
3. Комиссиялöн медшöр могöн лоö официальнöй Интернет-порталö  юöр пыртöм да сы бöрся видзöдöм кузя вöзйöмъяс дасьтöм.

4. Комиссия уджсö вöчö Коми Республикаса олöмö пöртысь власьт органъяскöд, государственнöй органъяскöд, меставывса асвеськöдлан органъяскöд, научнöй да мукöд организациякöд öтвыв.

5. Комиссияö пырöны веськöдлысь, веськöдлысьöс вежысь, секретар да Комиссияö пырысьяс. Комиссиялысь составсö вынсьöдö да вермö вежны Коми Республикаса Правительство.

6. Комиссиялöн уджöн юрнуöдö веськöдлысь, а кор сійö абу, сылöн тшöктöм серти – веськöдлысьöс вежысь.

7. Комиссияса веськöдлысь:

вынсьöдö Комиссия уджлысь план, нуöдö Комиссиялысь заседаниеяс, видзöдö Комиссиялöн примитöм решениеяс олöмö пöртöм бöрся;
урчитöм пöрадок серти котыртö Комиссиялысь да Коми Республикаса олöмö пöртысь власьт органъяслысь, государственнöй органъяслысь, меставывса асвеськöдлан органъяслысь, научнöй да мукöд организациялысь öтувъя удж;

кырымалö Комиссиялöн заседаниеяслысь сёрнигижöдъяс.

8. Комиссияса секретар:

оформитö Комиссиялöн заседаниеяслысь сёрнитантор, нуöдö Комиссиялöн заседаниеяслысь сёрнигижöд да оформитö сійöс;

котыртö Комиссиялысь документъяс видзöм да лöсьöдöм.

9. Комиссияö пырысьяс пыртöны Комиссиялöн уджалан план кузя, Комиссиялöн заседаниевывса сёрнитантор да юалöмъяс видлалан пöрадок кузя вöзйöмъяс, участвуйтöны Комиссиялöн заседаниеяс кежлö материалъяс, а сідзжö сылысь решение балаяс дасьтöмын.
10. Комиссиялысь удж котыртан формаöн лоöны заседаниеяс. Комиссиялöн заседаниеяс нуöдсьöны коланлун серти, но кварталнас öтчыдысь оз этшаджыкысь.

Комиссия заседаниелöн сёрнитанторйыс лöсьöдсьö сылöн веськöдлысьöн Комиссияö пырысьяслысь вöзйöмъяс тöд вылын кутöмöн. Колана документъяс да материалъяс мöдöдсьöны Комиссияса секретарлы заседание нуöдан лунöдз вит лунысь оз сёрöнджык.

Заседание йылысь Комиссияö пырысьясöс став колана документ да материал сетöмöн юöртö Комиссияса секретар заседание нуöдан лунöдз кык лунысь оз сёрöнджык.

Комиссиялöн заседаниеыс лоö правомочнöйöн, сэні кö лоöны сэтчö пырысьяс лыдысь джынсьыс унджыкыс.

Комиссиялысь заседаниесö нуöдö Комиссияса веськöдлысь, а сійö кор абу, сылöн тшöктöм серти – веськöдлысьöс вежысь.

11. Комиссиялöн решениеыс примитсьö заседание вылын лоан сэтчö пырысьяслöн унджык гöлöсöн. Гöлöс лыдыс юксис кö öткодя, вына гöлöс правоыс лоö Комиссияса заседание вылын веськöдлысьлöн.

12. Комиссиялöн решениеясыс оформитсьöны сёрнигижöдъясöн, мыйяс кырымалö Комиссияса веськöдлысь либö сійöс вежысь, коді веськöдлö Комиссиялöн заседаниеöн.
Сёрнигижöдыс лöсьöдсьö Комиссияса секретарöн заседание бöрын куим лунысь оз сёрöнджык да заседание нуöдан лунсянь сизим календарнöй лунöн мöдöдсьö Коми Республикаса олöмö пöртысь власьт колана органъяслы, государственнöй власьт органъяслы, меставывса асвеськöдлан органъяслы, научнöй да мукöд организациялы.

Коланлун дырйи Комиссиялöн решениеяс олöмö пöртсьöны Коми Республикаса Правительстволöн решение балаясöн, кутшöмъяс пыртсьöны урчитöм пöрадок серти Коми Республикаса Правительстволы видлалöм вылö.

13. Комиссиялöн заседаниеяс вылын юалöмъяс водзвыв туялöм, анализ нуöдöм могысь вермöны котыртсьыны уджалан группаяс урчитöм пöрадок серти уджавны сэтчö Коми Республикаса  министерствоясысь да олöмö пöртысь власьт мукöд органысь, государственнöй власьт органъясысь, Коми Республикаса государственнöй органъясысь, меставывса асвеськöдлан органъясысь, научнöй да мукöд организацияысь йöзöс кыскöмöн. Уджалан группаяслöн составыс да уджалан пöрадокыс урчитсьö Комиссияöн.
14. Комиссия сылы сетöм могъяс олöмö пöртöм могысь вермö урчитöм пöрадок серти корны да босьтны Коми Республикаса олöмö пöртысь власьт органъяслысь, государственнöй власьт органъяслысь, Коми Республикаса государственнöй органъяслысь, меставывса асвеськöдлан органъяслысь да мукöд организациялысь юöр да материалъяс, мый колö Комиссиялы удж нуöдöм вылö.
15. Комиссиялысь уджсö организационно-техническöя котыртö Коми Республикаса Юралысьлöн да Коми Республикаса Правительстволöн Администрация.

Комиöдіс   Афанасьева Е.Е.

14 200 пас

